
譬之石然方出于火而卽沃之以水則其壞彌速此又臣

之憂也大抵數年議論始于相矯成于相激事末必平是

以有激激之一字卽爲不平彼旣不平此復相矯前弊雖

矯後議復生議數更而難窮法數更而難守事數更而難

睹其效人數更而難課其成政事不修紀綱不振皆始于

此今習尙已成極重難返旣不當激之過顙又不當峻若

防川則莫若導之使言而總之使一竊謂題覆宜愼聽納

宜公甄別宜先勘劾宜審向者

皇上嘗嚴出位之禁矣臣以爲此不必禁也古人所患于

盈廷者第以莫執其咎耳如使言有歸著事有總萃則雖

盈廷何害臣請一切章奏悉下部議是曰是非日非可行

卽行當止卽止以言責事以事責功卓有執持毫不假借

使天下議論總條貫而歸六部六部題覆別白黑而定一

尊嘉言用之足爲益而妄言置之不爲損則在廷議論更

患其少耳所謂題覆宜愼者此也孔子曰君子不以言舉

人不以人廢言兩者低昂之閒實相爲川乃臣見近來聽

言之弊往往不問其所言之事而先揣其所以言之心故

上之視言愈賤則下之挾言愈貴其究也上不勝下賤不

勝貴而聽言與川人卒兩不得其平臣以爲鄉有鄉評官

有官箴使其人不肖　朝廷原自有黜陟之權而何必于

--

聽納之時逆意深求如此自今請一斷于孔氏之說就言

論言不主必賤就人論人不主必貴使士絕踰涯之望則

無所爲而言自公　朝閒翕受之途則無所激而氣自平

所謂聽納宜公者此也天下之人品不齊迹同心異言同

行異者誠不可不辨然必先用其賢而徐𥳑其不賢亟暴

其長而薄責其所短然後衆心愧服物論自平乃臣又見

近來淹棄諸臣之中蓋多素心馴行卓然流俗之外者而

或屢推未報或一斥不復　朝廷旣不盡得眞才之用而

天下且得借爲議論之端此所謂推波助瀾澄之愈濁不

若盡捐前忤以次特表用之庶幾舉直而枉自錯忘我而

人自安所謂甄別宜先者此也　朝廷用舍多憑舉劾任

已則耳目不廣任衆則毀譽易淆比年以來幾于　朝無

完人人無完行言者以爲必有辨者以爲必無當事者不

復窮詰有無但爲調停量處若其事果虛則是近在輦轂

猶有不白之𡨚若其事果實則旣聞于　朝廷豈有不行

之法近時法紀縱弛勸懲不立人才缺乏推用不敷弊率

繇此請　諭廷臣以後論人者須的列年月明指左騐下

部查勘務求確實實者理法自甘虛者心逆自自被言者

處實旣定言之者是非自明所謂勘劾宜審者此也凡此

皆所以導之使言而總之使一以至臣所以自處處人者

